
                                           ანდრო მურუსიძე
ანდრო მურუსიძე დაიბადა 1886 წლის 31 დეკემბერს ქუთაისში. პირველი დაწყებითი სწავლა ქუთაისის საქალაქო სკოლაში მიიღო, რომელიც დაამთავრა 1903 წელს. შემდეგ სწავლობდა პედაგოგიურ კურსებზე, მაგრამ მოწაფეთა გაფიცვაში მონაწილეობის გამო იგი სასწავლებლიდან გარიცხეს. 
ანდრო მურუსიძე 1904 წელს პირველად სცენაზე ქუთაისის დრამატულ თეატრში გამოვიდა, რომლის ხელმძღვანელიც ვლადიმერ  ალექსი-მესხიშვილი გახლდათ. იგი 1904-1912 წლებში ქუთაისის, 1912-1913 წლებში ბათუმის, 1913-1914 წლებში ჭიათურის, 1914-1917 წლებში ქუთაისის, 1917-1918 წლებში ბათუმის, 1918-1919 წლებში ქუთაისის, 1920-1921 წლებში თბილისის დრამატული (ამჟამად შ. რუსთაველის სახელობის) თეატრის, 1921-1922 წლებში ქუთაისის, 1923-1924 წლებში ბათუმის, 1924-1926 წლებში ქუთაისის, 1927-1928 წლებში ფოთის, 1928-1929 წლებში ქუთაისის, 1929-1931 წლებში ბათუმის, 1932-1933 წლებში ჭიათურის, 1934-1935 წლებში ქუთაისის თეატრებში. 1936-1937 წლებში იგო მოსკოვის კინომრეწველობაში მუშაობდა. 1938 წელს კვლავ დაბრუნდა სამშობლოში და ქუთაისის ლ. მესხიშვილის სახელობის დრამატულ თეატრში სიცოცხლის ბოლომდე მუშაობდა. 
ანდრო მურუსიძე ითვლებოდა ყველა თეატრში წამყვან მსახიობად. შესრულებული აქვს 300-ზე მეტი სახასიათო როლი. 
1940 წელს მიენიჭა საქართველოს დამსახურებული არტისტის წოდება. მიღებული აქვს მედლები „კავკასიის დაცვისთვის“ – 1945 წელს და „მამაცური შრომისათვის დიდ სამამულო ომში 1941-1945 წწ“ – 1946 წელს. 1961 წელს კი მიენიჭა საქართველოს სახალხო არტისტის წოდება. 
ანდრო მურუსიძე გარდაიცვალა 1962 წლის 23 ივნისს ქუთაისში. 

